
				এই পাতাটির মুদ্রণ সংশোধন করা প্রয়োজন। 
. .
।
।


	

।
।।


	হারি ইষ্টের উভসঙ্কট ও পরিত্রাণ । ৪৫ একটু অপ্রস্তুত, কিন্তু আন্তরিক সন্তুষ্ট হইয়া টম তাহার দিকে , তাকাইল। সে ইতিপূর্বে ইষ্টকে এমন গম্ভীর ভাবে মনের কথা খুলিয়া বলিতে কথন শুনে নাই, এবং মনে মনে স্বীকার না করিয়া পারিল না যে এ যাবৎ তাহার স্বকীয় নীতি ও কার্যপ্রণালী তাহার বন্ধু অতি সম্যক্ ভাবেই প্রকটিত করিয়াছে।

সে বলিল “ধন্যবাদ ভাই। তুমি যে মন দিয়ে আমার কথা শুনলে, আর আমার উপর রাগ করলে না, সে তােমার গুণ। আমি যা মনে করিয়াছিলাম, তার চেয়ে বােধ হয় অনেক বেশী কথা বলে ফেলেছি, তবে কিনা তুমি এইটে লক্ষ্য করে যে আমি মনে বুঝেছি যে আমার । কথাই ঠিক। তুমি গাউয়ার বা আর সকলে যাই কর না কেন আমি এই পথেই চলব চলতে বাধ্য। তবে একেবারে নূতন, চড়াই ভেঙে ওঠা, বুঝতে ত পারছ, কাযেই আমাকে কোমরে বল করে জোরে সঙ্গে যুঝতে হবে।”
ইষ্ট বলিল “তা বেশ কোমরে বল কর, আর জোরের সঙ্গে যােব, কেবল অন্যায় যুদ্ধ কর না।
“কিন্তু তােমাকে যে আমার দলে টেনে নিতে হবে, হারি, নৈলে যে আমি মনে স্বস্তি পাব না। অবশ্য তুমি যা বল্লে তা আমি স্বীকার করি। মাষ্টারদের সঙ্গে আমরা বরাবর বৈধ ভাবে শত্রুতা আচরণ। করে এসেছি, সে কথা ঠিক। আমরা এসে দেখেছিলাম পরস্পরের মধ্যে বৈরভাব, এবং আমরাও তাতে যােগ দিয়েছিলেম। কিন্তু তুমি কি মনে কর না যে তারপর থেকে অবস্থার ঢের পরিবর্তন হয়েছে। আগে আমার মাষ্টারদের উপর যে ভাব ছিল এখন ত তা নেই। এল। কেন তারা আমাদের সঙ্গে সম্পূর্ণ আলাদা ব্যাভার করেন।
ইষ্ট বলিল “হাঁ, বােধ হয় তা করে, একটা নতুন দল এসেছে কিনা
.

